
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 6-Ի N 1569-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը: Իրավական ակտի ընդունման անհրաժեշտությունը պայմանավորված է <Հայաստանի Հանրապետության էներգետիկայի և բնական պաշարների նախարարության աշխատակազմի էներգետիկայի պետական տեսչության կողմից անցկացվող ստուգումների ստուգաթերթերը հաստատելու մասին> 2012 թվականի դեկտեմբերի 6-ի N1569-Ն որոշման համաձայն, էներգատեղակայանքներում արդեն իրականացված տեխնիկական ստուգումների արդյունքում ի հայտ եկած խնդիրների` ստուգաթերթերի որոշ հարցերի ոչ ճշգրիտ ձևակերպում, ոչ էական հարցերի առկայություն, տեխնիկական վիճակի ավելի հստակ բնաութագրիչ նորմերի ամրագրում, լուծման առաջացած պահանջով: 
2. Ընթացիկ իրավիճակը և խնդիրները: Հայաստանի Հանրապետության կառավարության 2012 թվականի դեկտեմբերի 6-ի N 1569-Ն որոշման N1 հավելվածում ընդգրկված են թվով 41, N2 հավելվածում` թվով 28, N3 հավելվածում` թվով 28 և N5 հավելվածում` թվով 25 վերահսկողական բնույթի հարցեր: N1 հավելվածում առկա են մինչ այժմ չկիրառված կամ հազվադեպ կիրառված վերահսկողական բնույթի հարցեր, իսկ առավել կարևոր մի շարք հարցեր ստուգաթերթից դուրս են մնացել: Մեկական կարևոր վերահսկողական բնույթի հարցեր ներառված չեն N2 և N3 հավելվածներում: N5 հավելվածում առկա են. կրկնվող վերահսկողական բնույթի հարց, թերի ձևակերպված հարց և բացակայում են մի շարք կարևոր նշանակության հարցեր: Թվարկված հավելվածներում առկա վերահսկողական բնույթի վերը բերված որոշ հարցեր ենթակա են լրացման, հանման և խմբագրման: 
3. Կարգավորման նպատակը և բնույթը: Իրավական ակտի ընդունումը կբարձրացնի նախարարության աշխատակազմի էներգետիկայի պետական տեսչության կողմից իրականացվող տեխնիկական ստուգումների ստուգաթերթերի կիրառման արդյունավետությունը:
4.  Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ էներգետիկայի և բնական պաշարների նախարարության աշխատակազմի կողմից:
5. Ակնկալվող արդյունքը: Իրավական ակտի ընդունմամբ ակնկալվում է բացառել գործնական կիրառական պահանջ չներկայացնող վերահսկողական բնույթի հարցերի օգտագործումը, բարելավել ՀՀ էներգետիկայի և բնական պաշարների նախարարության աշխատակազմի էներգետիկայի պետական տեսչության կողմից իրականացվող տեխնիկական ստուգումների ստուգաթերթերի կիրառման արդյունավետությունը:

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 6-Ի N 1569-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
__________________________________________________________________________   

<Հայաստանի Հանրապետության կառավարության 2012 թվականի դեկտեմբեր 6-ի N1569-Ն որոշման մեջ փոփոխություններ և լրացումներ կատարելու մասին> ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

